
P R E S E N T A C I Ó N

Este libro de texto está dirigido a las niñas y niños indígenas que 

cursan la educación primaria con el propósito de favorecer el 

aprendizaje de la lectura y escritura de la lengua indígena que se 

habla en su comunidad.

Podrá ser utilizado en forma creativa por los maestros y los niños, este 

ciclo escolar o los subsecuentes, para dar respuesta a los problemas 

particulares que se presenten en el desarrollo de la expresión escrita y 

la comprensión lectora.

En el libro se encuentran diferentes escritos, algunos hablan de cosas 

que hay en la comunidad, otros relatan las costumbres, fiestas y 

leyendas.

Su elaboración estuvo a cargo de profesores indígenas con 

experiencia en la enseñanza de la lengua que el libro aborda, 

así como con conocimiento de la cultura de las comunidades 

que hablan dicha lengua. Los autores consideraron el enfoque 

comunicativo propuesto para la enseñanza de las lenguas en el Plan 

y Programas de Estudio para la Educación Primaria 1993.

El libro podrá ser enriquecido a partir de las observaciones y 

consideraciones que profesores, padres de familia, comunidades y 

organizaciones civiles indígenas, realicen acerca del lenguaje 

utilizado, los contenidos, las ilustraciones, el formato y Ia 

presentación.

Re se lumei njí nguc'uix
Nanjí nguc'uix nik'ix ly'í kandau, njú matsjau par re kichjau' de 
Primaria; par ke ne ly'í kandau ndjui i kiuang laju'u majau lad‑ajau i 
lad‑ets' re riñjá se lijí mang. Re kichjau' se mapup desde lijí kuné ne 
ly'í, lichjau mas majau por ke kujui vatsau' más majaut mi'ía i kujui 
maní luju'u kad‑er se ne kasau' ngc'uix vasa'p. 

Njí nguc'uix ndutsjau kasau't ngc'uixt se lik'iajam nju'u re katen, peuc 
tu'uiñ kuan i kad‑er re tutsjaun, Njí nguc'uix paiñ' njú matsjau kum se 
vat'ei nanjú re kasau't ngc'uixt ke mas majau kum se vat'ei nanjú re 
kasau't ngc'uixt ke mas majau manaju'u la'ajam ne ly'í kandau kum 
se lu'uí namá lixiau' gyen' kunjú' y pur ke paiñ' kunjí lu'uí nad‑ajaun' ne 
Programa Nacional para Educación Primaria 1993. Kun nanjí nguc'uix, 
lu'uau re se ne ly'í xi'iui limip par manaju'u majau malasau', i ke re 
kasau't ngc'uixt vumjei manatja'au peuc manat'ei matabaik par ke 
lakje' majau kiñkie' re kichjau'.

kun nanjí sandá nguc'uix, re kasau't ngc'uixt i kamaik manatju'u 
matapeiñ lem par mananjú kad‑er re li'iajam más ne ly'í kandau. Kun 
mi'ía nanjí manatju'u manamjang peuc mjang ke la'ei njí nguc'uix i 
peuc manat'ei manakje' más majau i mapup desde re se ne kandau 
ya vanû'û, re se vandach' peuc se lu'ui mejeu i lu'ui nía.

Re xíki't kan'eik paiñ' manatju'u manabaik kun ne ngul'ajau se valje'ep 
ne ly'í kandau, asta peuc kauts' se manaju'u.
Jui manaju'û manad‑iu' sad‑ía' supu'u ke ne kanje' manaju'u 
manad-ajau.

Gyiú saje'em re kasa't Ngc'uixt, Xi'iuik, katun kasau't Ngc'uixt, Ne chikí' 
se vatun re katun kasau't Ngc'uixt i re xiki't kan'eik se ndubaik ndutsjau 
njí kutap nguc'uix par re kichjau' i ke nuijeiñ más majau.

Peuc se keich´

	 Iy´i´t tajia´p	 Iju´p rixí ngc´uix	 rixí ngc´uix

	 Lipí tu´ùik

	 Kum´us

	 Re se limí kimbiö´p kupu´

	
	 Re vandséi

13

seska´ ai nui

12

Lipí tu'ùik

seska ái kiñiui

14

seska ái kik éi

15

Viajau't xikji'ík main' miant kanén vatsjau rapú lét.

	 Tát maiñ' rubeu't nuå'åt

	 Nán likiåjå't kimbiö'p kutú

	 Kauc maiñ' re jueut ndut'n

	 Kauc nds'ùt'n va'eich' mjé

	 Tachikí' lutsjau mb'uju

	 Nanchikí' lutsjau chimjiå
seska ái telygyá

16

Gyist' re lét se kát jeuc' kuméju.

seska´ai telyñijuiñ´

17

Ñiùt re xikji'ík maiñ' gyiajaut majau re riñjå

	 Nán va'eung kul'ús

	 Tachikí' tsuju

	 Tát tsuju

	 Jueu má kad‑iå'

	 Nanchikí' lutsjau nds'ué'

	 Jueut limjiönt
seska ái ndandsjau´

18

	 ta't	 tachikí

	 nuå'åt	 liki'åjå't

Gyiajut re riñja se keich' kimbie'p, maiñ' gyist peuc se
lutueje kunjue'p xikji'ik.

eska ái ndandsjau ńda

19

Gyiajaut re riñja se keich' ma maje'etc maiñ' kia't 
re xikji'ik se kunjí keich'.

ndá Iyen

20

Vasú vareik

Re lét, vi'iat Kjé' ne nguba'ai vareik. 
Vubéje'p nguang, kumu', xijiua'a paiñ' rikiaung.

Ne vareik Ijung, I'eung xilyjuå, nds'a', kuté 
maiñ' tsjú kusåùt.

da Iyen ndá

21

Mian maiñ' gyist kad-er se keich' ka nda xikji'ik se kunji 
keich'.

nda Iyen nui

22

Viájau't i vikiå'åut re riñja se lumöi njí kily'ié “V”. Maìñ'
cheu't.

Ne chi vareik

Limí ndá kunjù', ndá chily'í tsjep 
Vit ma kad‑ía' vatsei' ndá chiki' vareik paiñ' 
ndá ngul'uí vareik, napú ngul'ui vareik kumá 
kun'uaja' nikiù', lich'iñ, livi'ùt maiñ' ndujuaiñ 
nimiau. Kujup nip ndukjung ne niñ'iöjö' sep 
i nimiö'ei kimbiöi ! i maiñ' nivie'ets' kanju' ma, 
gyit chitajaung ! Kujùi kunjås sajep kumá 
kun'ua gyit niåp na'ua.

da lyen ranjù´

23

Vichjaut xikji'ik maiñ' kiå't ne ly'i paiñ' re vareik se 
vud‑ua vumang ne tsupu'u.

nda lyen kiñiui

24

4491_5 JUL_12.indd   24 05/07/12   15:45



Vipiåt ne kily'iö se limip " V " peuk se lutueje.

Chu' ki't re riñja se jeuc' nipia i gyist kunjue'p re xikji'ik
peuc se lutueje

ni___ie' ets'.
li___i'ùt

____it
____areik ____atsei'

nda Iyen kik éi

25

Gyiajaut kun kasau' ngc'uix re riñjå  se keich' ma
maje'et maiñ' lamejep ne niñjå se limip.

	 Ne______________likiù'

	 Ne ly'i_____________ vareik

	 Ne chi____________livi'iùt

	 Ne_____________va pöje' kumú'

nda lyen telygyá

26

 Kul'us se kuam'

Re se skad‑a kuam' tumem ngul'us lumöi 
nui nimjiöp kujuö'öù, ma'öi mapé't kun 
nguang kad‑eik, lumöi kune xich'eu' kun nguang 
ma'e't. Kupú kiñgyie'p vubat'n, vatsjau
kich'ijiñ maiñ' suijiñ'.

nda lyen telyñiujuiñ´

27

Gyiajaut kun kasau' ngc'uix kad-er se lumei ka nda 
ngul'us maiñ' gyiajaut re riñjå lipiå.

	 Ne ngul'us nimjiöp kujuö'eù

	 Ne kuné xich'eu' kun nguang

	 Ne ngul'us mape't nguang
 

Re riñkjiuik vatsjau kich'ijiñ
	 Re kanje't maiñ' xiki't sejeiñ.

	Ne ngubé kun nguan kad‑eik

nda lyen ndandsjau´

28

Viajau't majau peuc ma'öi matsjau ndá ngul'us maiñ' 
mian ku'ua' lutsjau, nkja' gyist kunjue'p.

da lyen ndandsjau´ ndá

29

Vichjaut peuc stiñjiá' jeuc' kumeju i xip re vimiujutc
maiñ' lamjan peuc stiñgcjia' rajùik kim'iejep.

nda lyen sesk ái

30

	 vasau'	 vubéje'p	 ti'ias	 tútsí

	 vukats'	 tsjú	 vit	 vareik	 tát

	 talung	 vupéi'k	 tas	 vi'at

Gyist skad-a re riñjå se lupup sandá kily'ié, se keich'
kimbie'p

	 Riñjå se lupup nanjí 	 Riñjå se lupup nanjí
	 kily'ié " t "	 kily'ié " V "

nda lyen sesk ái ndá

31

ndá lyen seska ái nui

32

Ne ngul'ajau

Ne ngul'ajau se vatsjau re riñkjiuik, 
re rikiuant maiñ' re ly'ik. 
Ka ndá ngul'ajau se vatsjau lik'åjåm 
li'iajaun' se mataljung.

ndá lyen seska ái ranjù´

33

Peuc vat'ei I'ajal'ajap re rikiuan xi'iuik

Nda lé jö

 
	 Lé lupjéts' nijiaung

	 Lé nuå'å kunjuå

	 Ndá lé ndù vaké' ngul'ua

nda lyen seska ái kiñiui

34

Kia't maiñ' gyist peuc más vat'öi l'ajal'ajap re lét xi'iuik.

nda lyen seska ái kik éi

35

Ne ngul'ajau se vatsjau re riñgcjiuik xi'iuik.

	 Ljuá't Ijuå

	 Vajéiñ' Ijuå

	 Ndjui vatú't rikiùng

	 Vaséily' rikiung 

ndá lyen seska ái telygyá

36

Kia't maiñ' gyist peuc más vat'öi l'ajal'jap re iñkjiuik 
xi'iuik.

ndá lyen seska ái telyñiujuiñ´

37

Vichjaut xikje'eik maiñ' mian kanén se lutsjau viu' paiñ'
jeuc'.

Vichjaut xikje'eik kanén se lutsjau ats'ù.

	 Veu': Njei niñjå lem sandá kun ne se
	 ma'eje' tátc.
	 Ats'ù: Njei ncjá' lem sandá kun ne niñjá
	 nánc'.

ndá lyen seska ái ndandsjau´

38

4491_5 JUL_12.indd   38 05/07/12   15:45



	 mjö
	 kunjuå
	 nguljuå

	 masá
	 nakjeiñ

	 ngul'uá

Gyist re ljù'p kandá

nda lyen seska ái ndandsjau´ ndá

39

Peuc ni' ì kandad‑iu'

Kutap kiniviju, kumá kandad‑iu', kumá kiñ'iùa,
kumá nigyu', kumá niviaju' majau. Chu' ya
kichau' re riñjå paiñ' vud‑ua tuju'u. Njí nui se 
noseik' lupúp kuans se kiñk'eiñ i kuans ma
vatjung xi'iap se ya nip mataveju.

nui lyen

40

Kia't kunjei peuk se kichiau ke jeu'k ni'í kandad‑iu'.

nui lyen ndá

41

Mian kad‑er lumö ì re xikji'ik

	 Kanjé' njiù' xikjiaul'
	 Kanjé' d‑iaja

	 Kanjé' lupup d-ua

	 ly'i mandåì

	 ly'i ma  kasei

 
	 ly'i lixau' ngc'uix

nui lyen nui

42

Ñjùst skikíje'

	 Ñjùst ngunjù':

nui lyen ranjù´

43

	 Kad‑á se ngunjíù' ne ngunjå

	 kanaung

	 chikiåù

	 ngu tau 
	 chiñùå 
	 kutaú
	 kuné

	 manájap

	 skan'iá

	 chikiua

	 makuá

nui lyen kiñiui

44

4491_5 JUL_12.indd   44 05/07/12   15:45



Tumeì, tumeì, tumeì.

Tomeì, tumeì, tumeì, 
tumeì ndá nganaung.

Tomeì, tomeì, tomeì, 
tumeì nui tsukuåù.

Tomeì, tomeì, tumeì, 
tumeì nui natau.

Tumeì, tumeì, tumeì, 
tumeì ndá tsunuå.

Tumeì, tumeì, tumeì,
tumeì, ndá katé.  

Tumeì, tumeì, tumeì, 
tumeì, nui ska'ai.

Tumeì, tumeì, tumeì,
turneì, nui makuá.

nui Iyen kik´ei

45

Gyiest re riñjå se keich' ma maje'etc, ñiut neuc
ne xikji'ik lutueje kujup lave't kun nda'e'ts kil'ié.

	 Ska'ai

	 Katé

	 tsukuau

	 nganaung

	 makua

nui lyen telygyá

46

Ñjùst' nguniiù' ne ngunjå peuc se lutuöjö, maiñ' mian
kanén ndavai.

nui lyen telyñiujuiñ´

47

Gyu't re riñjå peuc manat'öi 
manaljunc' paiñ' kanén se
lutöjöuc' manatsjau.

Tumöi tijia'p matavéju.

nui lyen ndandsjau´

48

Mian maiñ' gyist peuc pe vumjei 
manat'ei natsek, maiñ' d‑euk re 
jeu'k lutuejeu'k manatsjau

Tomöi tijia'p manaljunc'. 
Maiñ' ni kanén malats'utc'. 
Maiñ' nip nmakun'eiñ.

Tumöi matasau' matakjun.

nui lyen ndandsjau´ ndá

49

Re ly'ik se ndul'öjö' nabajai'.

Seska'ai ranjù' ngum'aù' ndué't pikié, ne 
niñgyijö ndá ndandsjau' kiñiui telyñiujuiñ 

(13 de septiembre de 1847)

Lumöi valei riñgyijö, sandált va'ust kulejem 
nanjei'k kum'us Skiñiung mamanája. 
Napú niñgyijö se nanjei'k re sandált, re ly'ik, 
rajùik ndukjue'et skiñiung, kuvaiñ maiñ' kutùt. 
Kupú se ma'åi ne ngul'ùs se meju ne xiki' tsjaut 
ne kunjù' seska'ai ranjù' ngum'aù' ndue't pikié, 
niñgyijö ndá ndandsjau' kiñiui telyñiujuiñ'.

nui lyen seska ái

50

Ne niñgyijö se ndupúp ne nabajai'

Seska'ai telygya ne ngum'aù' ndué't pikié, 
ne niñgyijö ndá ndandsjau' seska'ai. 

(16 de septiembre de 1910)

Lumöi valéi riñgyijö kaung kum'us'n skiñiung, 
kukuåt re kamaik iñ'iñ.
Miguel Hidalgo maiñ' kad‑at lét, ne napú 
niñgyijö ndumjång matatsja'aung. 
Tsjaut ne ravá kunjù' seska'ai telygyá ne 
ngum'aù' ndue't pikié, Miguel Hidalgo nduveiñ 
re lét vu'ust kum'us de Dolores maiñ' ndusépt 
vupai manabép mavaiñ. 
Kunjöi ndut'ùöi ndupúp ne nabajai' kunjí 
se kum'us skiñiung.

nui lyen seska'ai ndá

Vichjaut xikji'ik kad‑er vandsei más li'iajun' lichjau peuc 
se jeuc' kim'ius.

Xip tátc lamai'k lasei'k re vandsei se vatsjau kalé paiñ' 
gyist kiå't.

nui lyen seska ái nui

Kum'us

nui lyen seska ái kiñiui

nui lyen seska ái kik éi

Kum'us Mimiö'öì

Ne kum'us Mimiö'öì lumöi valei
I'us li'iajaun' se vi'iat kjé'.
Lumöi ndue't nguang maiñ' ly'ì't nguang,
maiñ' limí njuå paiñ' mba'aik.

nda lyen seska'ai telygyá

Ñiut re l'us se más li'iajaun'. 

Ngud‑ius ngukuang 
maiñ kiñkjå' ång.

Ngud-ius kata'aul mbu'.

Ne gud-ius 
kamajaiñ se 
ma'åi Kum'us 
Mimiö'öi.

nui lyen seska ái telyñiujuiñ´

Kun re vimiujutc, mian kanén ndavai kandá ngul'us 
se kunjí keich'.

Ne ngul'usp ly'ik
kandaùt.

Ne ngul'us se l'ei'
makau'.

	 Ne ngul'us kily'ié

nui lyen seska ái ndandsjau´

Vichjaut xikji'ik peuc stiñkjiá' kupu se jeuc' kim'ius.

Vikjiá't re xikji'ik se nichjau kun
rapú kad‑át vimiuju'tc, maiñ'
mian xip kasau' ngc'uíx.

nui lyen seska ái ndandsjau´ ndá

59

4491_5 JUL_12.indd   59 05/07/12   15:45



Gyiajaut re riñjå se kei'ch kimbiu'p xikji'ik

Re lét I'al'ajap vatsjau nguk'uåjåul' kutú.

Tipíñ lét kan'eik, I'u' riñjå se va'öjöi'
kasau' ngc'uix.

ranjù´ lyen

Gyist' re nljù'p peuk se limiep.

	 masát
	 talung

	 tameiñ´

	 masá

	 nan	 pakás

anjù´lyen nda

Kiå't sau' re se jéuc' kiñù'ù

ranjù´ lyen nui

Re xijiua'a

Re lét va'ust Kum'us Mimiö'öi, rajùik 
kjé' re xijiua'a se manatsjau ximjiå, ximjiöng, 
béje' maiñ' mb'uju.
Mi'ia ranjöi se vatsjau kjé' maiñ' I'ei'k 
par manaljaung xilyjiaung.

anju´ lyen ranjù´

Ñiùt re xikji'ik maiñ' mian kanen más ndavai re xijiua'a

Re riñkjuik tibieik 
vatsjau ximjiå

Timjì kad‑at lét 
vatsjau beje' xijiua'a.

ranjù lyen kiñiui

Gyiajaut re riñja maiñ' gyist peuc más ma'ei make' re
xijiua'a.

Ndá lé lutsjau ngup'uju
kun xijiua'a

Timjì  kad-at lét
vatsjau ximjiöng kun
xijiua'a.

ranjù´ lyen kik éi

Kun re vimiuju'tc mian maiñ' gyajut re kily'ie kanén 
ne tuvaiñ rapú se tulejeiñ de re xijiua'a.

Nda lé vatsei' ngud‑ui,
vakajaung nguma'ai
vareik vapéje' ximjiå,
ne chi ly'i vapéje'
ngup' uju.

Nda lé va'ei' ximjiå
maiñ' vatajaich'
tamöiñ' par 
manataung
xilyjiaung.

ranjù’ lyen telygyá

Kia't kiu'uts re tajia'p se lumei ne kutsjei', par 
manamang peuc tu'ui kikije re xijiua'a. Maiñ' se tu'ui 
kiki'.

	 Ndá 	 Nui

	 Kiñiui 	 Ranjù'

	 Kik'ei 	 Telygyá

	 Telyñiujuiñ' 	 Ndandsjau'

ranjù´ lyen telyñiujuiñ´

Gyajaut maiñ vipiat re riñjå i statjum gyest, ñ'u'ut neuc 
ne xikji'ik lutueje.

Kanén napú 
lumeì nimjiöp,
nip ngul'ús,
maiñ' kikí' se 
mapá i se més.

Kanén napú
lumeì kiñiui vakua
i kikí' par matangau'.

Kanén napú,
kanén napú,
mapúju i nip
ngup'uju.

ranju´ lyen ndandsjau´

Vakén' par mbéje maiñ' malyjiet'n vud‑uan'

Re Kum'us Mimiö'öì, ndeu' meng ndukjue' ne 
vareik se manabéje'p mbéje maìñ' se matateung.

Chù' va lem kje' per paiñ' ya limí ngul'us kaméjen 
mbéje i ne kamejen lét.

ranju´ lyen ndandsjau ndá

Ñiùt majau kad-er re xikji'ik kei’ch nanjì xikji'ik maiñ'
miañ' d‑euk re kje' par manabéjen mbéje paiñ' k'ua 
malaleung. Cheu't re se kiniù'ù.

Ñiùt kad‑er re majau kei'ch nanjì  xikji'ik i paiñ' mian 
cheu't re se ya kiñiù'ù ke li'iajaun' par re mbéje, paiñ'
k'ua ma nejeiñ mad‑ua.

ranjù´ lyen seska ái

Ñiùt majau re xikji'ik paiñ' ñjùsp re ljù'p ka nda

ranjù´ lyen seska ái ndá

Gyist riñjå se jeuk' kiñiù'ù ke lupup kun " m " nkjai'k nanjì 
se njùts'.

	 man

Kunjì gyist re riñjå se lupup kun " m ".
Ñiùt ne nixí nguc'uix se vumang re se " vaken' par 
mbéje maiñ' ma lyjit'n vud‑uan' ", nixí nguc'uix nabe'en
69.

ranjù´ lyen seska ái nui

72

4491_5 JUL_12.indd   72 05/07/12   15:45



Ñiùt  majau  re  xikji'ik  se  kunjí  vud‑ua  i  mian  kun  re 
vimiujunc' kad-er keich'.

ranjù’ lyen seska’ai ranjù’

Ñiùt majau re xikji'ik maiñ' vipiat re kil'ié se limip.

Re ly'ík i xiki't kje'___________

Ne_______lumeì nui makua.

Juì_______li'iajun' par ku'uå
malaleung.

Paiñ' li'iajun' ne___________
par ku'uå manameje'p
xilyjaung.

Re lét xi'iuik paiñ' kje' 
ne_______________

Kun ne____________tuvan
tapejen re xil'jaùng
kikiaung.

Ne katajandajau
vake'_______________
par manua'a kunjua.

ranju´ lyen seska ái kiñiui

Re kibiéi

L'öjöi' ndeu' más re lét se kåt ne Kum'us 
Mimiö'öi, rajùik vumjöi peuk manat'öi tabai. 
ka kad‑á kum'us se k'eje' nda lé par 
manamaik re kum'us, kun kibiei ke ne se 
lichjau chiki' bú. Kun ranjöi lét libiaik 
vatsjau valí nl'aju par kum'us. 
Chu' va lem limi per ya nip mbakjá nkjai'k 
se ndeu' meng.

lviñ' mian kanén ne nigyun' de re rinjå se nikgyajun 
kupú se vumang de re " kibiei ". Gyisn re se kunjí
manamjang.

ranju´ lyen seska ái kik’ei

Gyajam tatc' o re se lipí tu'uik ke latsjei'k re kamaik
xi'iuik se nimjí ndeu' más maiñ gyist.

Gyist kanén ne ndutsjau re kamaik se nimjí ndeu' más. 
Maiñ gyist kanén ne vastjau re se chu' kat.

	 ndeu meng	 chu'

ranju´ lyen seska ái telygyá

L'ájau se vatsjau re lét
Ka kum'us; kad‑at lét vumjöi tikjí ngul'ajap, 
ya kad‑ep mbabe'ep lixiå'åung. Re se mep 
mbamjöi rajùik vatjå'åu kalé, si mep 
lim ì kupú skad‑á se kåt, kujùi lilyjiet 
kujuåi mat par manak'öjö.

ranjù’ lyen seska ái telyñiujuiñ´

Mian kun re vimiujùtc' kanén ndavai ka ndá ngul'aju.

Ndá katajandájau
Katsjau ljuts'.

Riñkjiuik kal'aja'ajap
vatsjau kibié

Ndá katajandájau
kandsajaun nguang.

Ndá  katajandájau 
kåkå.

ranjù´ lyen seska ái ndandsjau´

Xip' vimiujutc' kanén vatsjau re lét se kunjì keich'.

	 Ndá katajandájau 
	 katsjau naljaung.

	 Ndá katajandájau
	 kasau' ngc'uix.

	 Ndá katajandájau
	 kasås rimbiöi'.

Ndá katajandájau
kad‑e.

ranjù´ lyen seska ái ndandsjau´ ndá

Vikiå'åut kupu se vumang I'ájau se vatsjau re lét mi'ia 
re riñjå se lumöi nanjì kily'ié " K " cheu't mi'ia, maiñ' 
gyist kunji.

Kum'us 

Gyist ly'it' riñjå lipia, Ki't re se keich' kutseiñ' n'ia maiñ' ki't 
nanjí tajia'p.

kiñiui lyen

Chù' mian re nl'ajau se limí peuc se kiemiejeu, paiñ'
kiå't nanji tijia'p rapú se va nip mbumang nanj ì
nguc'uix.

Kiñiui lyen ndá

Kiñgyie'p nanjì tajia'p gyist kik'ei ljù'p de mba'aik se 
kiñiù'ùt timjì peuk se kimiéju.

Kunjì vikiå'åut ndá nguljù', paiñ' lamejep ne nguba'ai 
se lutuöjö rapú se kuts'eiñ' n'ja' keich'.

Kiñiui lyen nui

Re l'us se limi ka kum'us

Re lét se kat ka li kum'us, valei ma vatju'u 
vat'ei vatsjau re nl'ús.
Kad‑á ma'ei matsjau kun kujue'eu maiñ' xijiua'a 
i mape't kun nguang kad‑eik.
Kad‑á se ma'ei matsjau kun xipia, rapú,
vat'ei vatsjap nkjua kun kutu mataung
maiñ' nkjuás.

kiñiui lyen ranju´

Ñiut, gyajaut, maiñ mian kun re vimiuju'tc kad-er 
re keich' kiñkiep re xikji'ik.

Re kimiejeu kauc rubeu' ma'ei 
matsjau kun xijiua'a

Ne kimiejeu tatchiki', ma'ei matsjau kun
kujue'eu.

Ne kimiejeu kauc jueu ma'ei matsjau 
kun xipia.

kiñiui lyen kiñiui

Gya'jam vimiujutc' peuc stiñkjia' kim'iejep', maiñ'
vich'jaut peuc vakjå jeuc' kumeju i kiåt. Gyist kun 
kanén ma'ei matsjau.

Kiå't peuc kimiang ke la'ei re jeuc' kuméju, xip re 
vimiujutc' i ne kasau' ngu'uix. Maiñ gyist kiñ'ju.

kiñiui lyen kik éi

Peuc se laméju

Peuc se kauc laméju re l'us se vuma'aiñ
mi'ía ndijieik. Par ku'ua manaju'u njua'al
limí valei lan'eje' vandaik i ly'i't.
Mi'ia ranjí l'us vatsjau kad-a kum'us.

kiñiui lyen telygyá

Mian xip re vimiuju'tc maiñ' kia't peuc tu'ui kiñjiua'al
peuc se ma'ai ngul'us ly'ik kandaut.
Gyist kanén tutsjau kumeju maiñ' ne ngul'usp ly'ik
kandaut.

Kiñiui lyen telyñiujuiñ´

Ñiut re xikji'ik se kunjue'p keich' maiñ vichjaut riñjå lipía 
de ka nda se kunjí vud‑ua. Kiu'uts nkjai'k ne se kunjei 
vu'u'utc.

Kunjei mana'ei natsjau:  Re Ijei make' par re ripji'i.

Kiñiui lyen ndandsjau´

Gyajaut re riñjå mapåt maiñ' gyets kun ne xikji'ik se
lutuöjö. Statjum vichjaut re se tijí juec' kipiai, gyist ne 
nik'ix.

Xiut la sei'k
Xiut nip manaja'u manatsjau 
¿ Kanén napu ?

Kauc xikiuc' lapai kunji
tumöi ndá ngubéje' niñgyiung 
ni'iål' 
i se k'ua' más majauts' 
la'au' kunji tu'ui

Lém lad‑ua kujuaich' 
kad'uac kauc ngcjai'k 
kusei 
i xi'iap se lavai kimbiö'p 
kupú' 
ya namát' I'öjöi' ke més.

Kiñiui lyen ndandsjau´ ndá

Ndupup nabajai' se liviei Skiñiung.

Nda lyen ne gum'åù' Ijö'ö ne niñgyìjì 
ndá ndands'jau' ndá seska'ai.
(20 de noviembre de 1910) 
Valeik lét xi'iuik se ndeu' más kukùåt 
main' ndubaik njöi nabåjai', kutùt 
valeik per ndul'öjö' ne nabåjai' ke ne 
Francisco I. Madero ndupup. 
Re Kum'us Skiñiung niviju ndá xiki' 
kamai ngun'jiù' Porfirio Díaz ke ndutung
re kimiéi más de ndá lyen seska'ai
riñgyìjì.
Valeik lét se vu'ust Skiñiung tily 'ajau 
ke ni k'ua' lumöi malaveju kamai valei 
riñgy ì j ì 
Francisco I. Madero, nibieik kun valeik 
lét se tibiei skiñiung tsjaut se ndupup 
ne nabajai'. Porfirio Díaz ndut'eje'p re 
kimiei, maiñ' ndut'ejeiñ kum'us skiñiung.

kiñiui lyen seska ái

kiñiui lyen seska ái ndá

Se va kumå ndupup nimí ne xikí' kamai.

L'öjö mjang ne niñgyìjì ndá telygya seska'ai 
(1610). Ne Kum'us Mimiö'öi nduvai re lyì't 
kum'us. Más kunjöi nan'iå tsjaut ne niñgyiji 
ndá telygya seska'ai telygya (1616). 
Kujùp ne xiki' Kamai Kujua'al Kunjue'p Sumbú.

Kiñiui lyen seska ái nui

Re se limí kimbiö'p 
kupu'

kiñiui lyen seska ái kiñiui

kiñiui lyen seska ái kik éi

Re Iju'u maiñ' re mba'aik

Kunjí se kaung kuan, timjí valik mba'aik 
se vu'ust ngul'ué i kad‑at se maiñ'
ne lé vutun.
Paiñ' ku'ua lakeje nguang ndue't, vanja'ach'
i ly'i't ke lumei valei Iju'p.
Limí mbu' lumei nl'ué, ribia, lanjå,
nduet' ndé i ndsá.

kiñiui lyen seska ái telygyá

Chu' vichjaut i gyíst peuc stiñjia' peuc se jeuk kimieju.

Kiñiui lyen seska ái telyñiujuiñ´

Ñjùst ne ngunjiù' ka nda ngukuang peuc se lutuöjö.

kase'e kul'ú
a

nateng kujuöûng

ngul'ang chilyjå

kiñiui lyen seska ái ndandsjau´

Vichjaut maiñ' kiå't re nguang se jeuk' kiñiù'ù. Maiñ'
njiusp ne ngunjiu'.

kiñiui lyen seska ái ndandsjau´ ndá

Ñiut re nguang se lumöi riñgyié' i ke taken' par
manunaun.

	 Ngukuang natsé

	 Ngukuang kanjua'

	 Ngukuang namås
	 nimbiå'ån

	 Ngukuang nandsá'

ndandsjau´

	 Ngukuang kandseiñ	 Ngukuang nanás må'åus

	 Ngukuang nguts'aung
	 Ngukuang stabé'

ndandsjau´ ndá

Ñjiùst ne ngunjiù' ka ndá nguljù'ù.

ndandsjau´ nui

Vipiåt re riñjå se limip

	 Ndá_______nambú	 Nui_________nijian'

	 Ranjù'______riñgyijily'	 Kiñiui________vå'åus

	 Ndá___________nijian'	 Ranjù'________rijian'
	 Valei_____________	 Kusau'_____________

ndandsjau´ ranju´

Kun re nguang se jiuc' kiñiu'u vichjaut kad‑á riñjå
se lipiå.

Vichjaut nkjai'k njì: Nda kandseiñ majach'

Nanás må'åus

	 Nanás må'åus	 La'u' kichjås,
	 nanás masajaiñ	 ta'ua vai.
	 viuc ndá skan'á
	 ke kauc la'ajaunc'.	 Manujuaik' kiñcjiui 
		  kauc ya manuvá 
	 Se nip likiåjåi' re se	 manuvá kuméju
	 laseik' lamöi kunjù'	 manuvá tuiñ. 
	 kauc lamjunc'.

ndandsjau´ kiñiui

Re Ijù'ù se manaung

Re mbung, xixiùng, skancjei', lapai lumöi 
ribiajang maiñ' kad‑a Ijù'ù se limì, 
Iju'u rapú re taken' par manunaung 
ka ndá kunjù' se nuvan kuang.

ndandsjau´ kik éi

Ñiùt re ljù'ù se manaung

	 ngutung tsundjúts'

	 ngubúng

	 skancjei'

	 xixiùng

ndandsjau´ telygyá

Vichjaut maiñ kiå't lixa'aung l'ju'u se manjaung, 
gyajam vimiu'jut'c kad-er vum'e'jep par
mananjaung.

ndandsjau´ telyñiujuiñ´

Vichjaut ne snakeje' ka ndá nguljù¹ù se jeuc' kiñiù'ù 
ke manaung i ke mep kunjì mbad‑ua maiñ' njius 
ngunjiu'.

ndandsjau´ ndandsjau´

Re mba'aik se vu'ust ngul'ué

Kad‑at mba'aik va'ust ngul'ué kåt rimbiö'p 
nguang, kad‑at kåt njeung, rimbiup kutú, 
riñchí't nguang i kad‑at vubat ngul'ué. 
Kad‑at mba'aik njåung stikiuang, 
njåung pakás maiñ' njåung riñgyié' 
nguang. Ranjì mba'aik, kad‑at takeng'
par manunaung i kad‑at kapöt.

ndandsjau´ ndandsjau´ ndá

Gyist re lju'p ka nda nguba'ai se kunjí keicht

ndandsjau´ seska ái

Ñiut re mba'aik ke nip timji peuc se kuang. i maiñ' xip 
re vimiuju'tc.

	 kaméje' pigyua

	 nimix matsue'

matsue'

	 kum'åù
	 kuteung niñjiui

	 vareik
	 ndikiua't	 kuteung
	 nikiuan

	 ngukjue'

	 ngukjua mad-iu'
	 kul'us.

	 kupéts'
	 chimbíx
	 ngupjei mat'jaiñ

ndandsjau´ seska ái ndá

Ñjiùst ne ngunjiù' ngubå'ai peuc se limip

	 Ndá ___________kad‑ua

	 Ne_____________vanaung xixi

	 Ndá_________vanaung riñgyie'
	 kase'e. 

	 Ne__________sejeiñ

	 Ndá__________vakú talung

	 Ne___________vanaund talund

Ndá______________d-ua kunjua

Ne_______________mben'

ndandsjau seska ái nui

Ñiut re xikji'ik se kunjí keich' i gyist kanén vatsjau, ki't re
riñjá se kunjí keich'.

	 nda
	 Nui	 valeik

ndandsjau’ seska’ai ranjù’

Lé makå

Ndá niyajau ndusep nda lé 
se matsjau kun ngujuang
kuans se nduve'ep kanaung.

Jeuc' kanaung majauts'
per nip lumöi ngukuå'p, 
ncjaik' njì valeik timjì 
ke ncjai'k lét 
per sau' lét makåt.

ndandsjau´ seska ái kiñiui

Re mba'aik se vu'ust kul'us

Ne lé se niviju ndeu' más kumá ndutún valeik 
mba'aík. Chù' lem vatún re mba'aik; 
ndue't i ly'ìt, vake't par manatsjau ngul'ajau i 
kad‑át par mananaùnt. 
Mba'aik se más timjì ngcjai'k vareik, mbjéik, 
pakást, ku'unt, talunt, lad‑út, remíxt,
xikilyt'; rakå'p vatju'u vad‑iu't más
mba'aik par manakje't.

ndandsjau´ seska ái kik éi

Ñjust ne ngunjiù' ka nda nguba'ai maiñ mian d-euk
re manaung i se make par ngul'aju

ndandsjau´ seska ái telygyá

ndandsjau´ seska ái telyñiujuiñ´

Gyiajaut ndá supu'u

Ngum'au paiñ ngukjua

Lumöi valei kunjù', nip limí ngusaùng,
mi'ia re kunjù lem limí ne ngupaì',
kujùp re lét i re mba'aik nipíñ par 
matal'ajau peuc manat'eì manatsjau 
par ke lamöi re kiñkjiu't.

Kujùp ndubai ndá ngukjuá par ke
lamå kaméjel' ne kutaù ngum'åù'.

Nanjöi ngukjua ndundaich' kupú
malaveju i kujùp ne ngusaùng lichja'aung
lem ndá ngukjua, pures chù' lem kupú
kua'al.

ndandsjau seska ái ndandsjau´

Gyist re rabe'en peuc se lukuas lutuöjö. 
Ncjai'k se ni'ì nigyaju ne supu'u.

Gyist ncja' mbe niñgya'ch 
ne supu'u si mut mian 
kiñjù.

ndandsjau´ seska ái ndandsjau ndá 

Ñiùt i gyíst kanén kipiajau'

Gyiajam tatc' pec' lu'ui nad‑iu' nanjí
supu'u i gyist jeuc' nigc'ix.

ndandsjau´ nda lyen

Vi'iaut re riñjå se kunji va'ajaun'. Vimia'at  peuc ni'i nad
ajau ne  tsupu'u.

¿ Kanén ngunjiu' ne tsupu'u ?

¿ Kanén ne ngunjiu' ne se más ma'ajau kiñkie'p ne 
tsupu'u ?

¿ Kiñjiu pe nipiñ re mba'aik kun re lét ?

¿ Ku'ua' ndubai nimía kupú se kua'al ngum'au ?

ndandsjau ndá lyen ndá

Ne kunju'

Ne kunju' lupup kuans se nejeiñ ne 
kunju', ku'ua vake' par manatajandajau, 
manamá kandau, ma kad‑ía', ma kata'åu
nguang i par manatsjau mas valí
nl'ajau.

ndandsjau´ nda lyen nui

Ne ngusaung

Ne ngusaun, lupup kuans se n'iujun' ne 
kunju'. Kujup vupajaun' re kang'u't maiñ' 
ne ngum'au'. 
Ne ngusaun ku'ua vake' par malangau'
i paiñ' par ma 'uijily'.

ndandsjau´ nda lyen ranju´

Mian', vichjaut i gyist kad‑er tutsjau va xiñi'iu, ma'ai
kunju' i ndateu'.

va xiñi'iu

ma'ai kunju'

ndateu'

ndandsjau´ nda lyen kiñivi

Viajau't kad‑er lumei, mian, paiñ' gyist kad‑er se 
kipiajau' kuans se ngusaung.

ndandsjau´ nda lyen kik éi

Peuc lu'ui liviaun' re kuté

Re kuté, liviaun' kuans se 'em 
pal', kujup liñjás i má kutau 
kunjú' ne niñjiung. Kun njí 
niñjiu' kuté lichjau sunjá, kujup 
rambés.
Raka'p se 'em matsé, ne 
niñjiung kuté lichjau rik'ía i 
kujup rakei'k re kiñgyiu.

ndandsjau´ yen telygyá nda

Viviñ' de li kusau't mian peuc lu'ui liviaun' re kuté, maiñ
gyist kad‑er se lumei xikji'ik.

ndandsjau´ nda lyen telyñiujuiñ´

Vichjaut maiñ' gyist peuc tu'ui kiñiu'u ke lu'ui liviaun'
re kuté.

ndandsjau´ nda lyen ndandsjau´

Gyist riñjå se lumei re kil'ié se keich' ma maje'etc.

ndandsjau´ ndá lyen ndandsjau´ ndá

Gyajaut ne tsupu'u, i gyest re riñjå se lumei " a, e, i, u,
" statjum gyist peuc se lutueje.

Ne ngukjua maiñ' ne nan'ú

Nimí ndá kunjù', nikijí ne ngukjua i ne nan'ú. Ne
nan'ú maneí ndusép ne ngukjua, chù' manunaungc';
ne ngukjua ndu'uöjöi':___ nu niñiaungc kauc
laméju tutå' sutsöich' kunjöi, Chù' jiuc' kiund
re sutsöich' i kauc vakamöjö mjö pa masuejei
majau; ne nan'ù nijieiñ ndutung re sutséich'
kum ne ngukjuá nip mbaké, kujup ne nan'ú 'ém
nikjiùi ndu'uöjöi: Manukue'eik re sutseich' par
manunang i kujùp manei ndumáng skan’ía
kiñgyé’p kunjeung kujùp se manéi ndubéi ne
skan'ía re latunt Nip peuc likiåjåi' sutséich'
mùt, ne ngukjua kuas ndunjum pake nu mbanjaung
jùi, kujùp ne ngukjua nipiung i kujùp ne nan'ù
nanjiang nip más ndukù'ùts'.

ndandsjau´ ndá lyen seska ái

Peuc munu'uiñ munutun ne najian

Par munutun ne najian, tumeiñ ma via'ailyn lem, 
munutuejen xiut richiñ', ma nusuiñ chiñ' ya se 
tuvaiñ' suijeiñ, maiñ re ska'aiñ tumeiñ munusuiñ 
kuans se tuvan ngul'ué i ku'ua lumei malakeiñ 
vi'ia kunju'.

ndandsjau´ nda lyen seska ái ndá

Viajau't peuc vakjå re xikji'ik, xip re vimiuju'tc maiñ ne
kasau' ngc'uix kad-er se limí.

ndandsjau´ ndá lyen seska ái nui

Vichjaut paiñ' kia't peuc más tu'ui kikiung ne ngunjå i
gyist kimbie'p lan'eje'.

ndandsjau´ ndá lyen seska ái ranju´

Gyajaut re riñjå matsau' paiñ xip re vimiuju'tc kad‑er re 
riñjå vumang nan'eje'.

Re se ku'ua majau luma'a
nip xi'iap limjium

	 Ne se 'em nía
	 pu'p vupa'aik

Kupeix ne stapep limí re 
se ku'ua vumang

	 Ne se vutu'u, vase'e.

ndandsjau´ ndá lyen seska ái kiñiui

Re kuté

Re kuté lik'iajam li'iajaun' i tumeiñ 
munutun majan por ke vuput 
manup re lét, Iju'u maiñ re mba'aik.
Paiñ' limí valí más ke njá vaken' i 
paiñ tumeiñ munutun majau par 
ke nup mbatjung.

ndandsjau´ ndá lyen seska ái kik éi

Gyajaut maiñ' xip re vimiuju'tc, kiñjiup li'iajaun' ku'ua 
manatung re kuté.

Re nep tumeiñ munutun majau, nip ku'ua' lumei 
maname'eul xik'iai' kiñkie'p kuté.

Re nep i re kutsá tumeiñ munutseiñ'
majau, re xik'iai' munujuiñ kujuai de
peuc se mu' re kuté.

ndandsjau´ ndá lyen seska ái telygyá

Gyajaut kan-er se va'ajaun', paiñ' gyist peuc tu'ui 
natsau'.

¿ Peuc tu'ui natung re kuté ?

¿ Peuc tu'ui kikiung re kumeju ?

¿ Peuc tu'ui kikiung re nguan, peuc se kimieju ?

ndandsjau´ ndá lyen seska ái telyñiujuiñ´

Vichjaut maiñ' kia't, peuc más manu'uiñ munutun
re kuté. Paiñ' gyist peuc kimiang ke la'ei lakei'ch re
kily'ié par munutun kad‑er se limí.

ndandsjau´ ndá lyen seska'ai ndandsjau´

Re se taken' par manutsaun'

Ne najian lumei peuc ku'ua mana'ei natsau'
se sad‑ía vupá maiñ' rimbia'an, par ku'ua 
manamajau', ma nad‑iu', manakejel' maiñ' 
manatsau se mbé vatsa'au sad‑ía'.

ndandsjau´ ndá  lyen seska ái ndandsjau´ ndá

Viajau't re xikji'ik, maiñ' xip re vimiuju'tc paiñ' ne kasau' 
ngc'uix kanén vatsjau re ly'ik.

ndandsjau´ nui lyen

Vimia'at kanén ndavai re se ku'ua lumei ne ngunjiá i 
vi'iaut re se kunjí va'ajaun'.

¿ Kanén taken' par ku'ua manamajau' ?

¿ Kanén taken' par manutsaun' peuc stiñjia' re kipiai' ?

	 Kuans se taman munutsaun' si sania' masix o makei. 
¿ Kanén ne takén ?

	 Kuans se vud‑uan' peuc se kiñkjiu't i taman 
	 manunun kad‑er limí maiñ' peuc stiñjå. 
¿ Kanén ne vaken' ?

Kuans se tatseun' taun, tsunuan i va lem takejen 
ta'un' peuc lijiu sad‑ía'. ¿ Kanén ne vaken' ?

ndandsjau´ nui lyen ndá

De li kusau't iviñ' imjien' chiaun' kad‑er rapú. 
Ndá de jeung lameje't ndau, re kad‑at labú sad‑ía' se 
vá mep nduvajau' par ke ladsau' kad‑er rapú.
Kin' re tajia'p se kunjí vud‑ua par manad‑esn peuc lu'ui 
lijiaiñ ne namjeng. l lateje' neuk se mas majau latsjau 
ne namjeng.

	 Vípiat vichjaut otro ndá namjeng,
	 ki't re ndau par ma napat sad‑ía'.

ndandsjau´ nui lyen nui

Nik'íx Skiñiung

Ne niñgyijì ndá ndandsjau' ndá seska'ai 
telyñiuijuiñ' (1917).

Ne kunjù' kik'ei ne ngum'åù' masua'ang.

Nik'ix skiñiung se ndutsjau ne niñgyije ndá ndandsjau'
ndá seska'ai telyñiujuiñ (1917), kunjöi vumang 
se k'ua lutuöjö paiñ' lumöì manatsjau se re 
vu'ust'n skiñiung. 
Paiñ' kad‑a lumöi valei, ne nik'íx skiñiung
va'öjöi' ke jeuc' i vi'iat re ly'ik rikiuant i
niñkjiuik se va'ust skiñiung vamjöi niñjå 
manamåt tatsjau' ngc'uix.

ndandsjau´ nui lyen ranjù´

Kunjù'p ne ngube'et

Ndá lyen kiñiui kunjù' ngum'åù' masua'ang

Ne ngube'et se liviei skiñiung; re lét, re juaung 
i re ndé, purés ta'öjöiñ' ne ngube'et se liviei 
skiñiung. 
Ne nabe'en ndá lyen kiñiui ngum'åù' masua'ang 
vi'iat'n se kuan skiñiung tutsjap'n mandsep ne 
ngube'et.

ndandsjau´ nui lyen kiñiui

Re vandsei

ndandsjau´ nui lyen telygyá

ndandsjau´ nui lyen telyñiuijuiñ´

Re vandsei se tutsjaun

Mi'ía re I’it' mbú' se limí kiñkie'p 
kum'us Mimie'ei, vatsjau valí 
vandsei.
Mi'ía ne ngum'au' Ijö'ö, vatsjap 
ne mandsep re vatut, kujup 
tapen mi'iat re li vutut kun re li 
rat'en. 
Paiñ' tutsjaun ne mung kanje', 
tsjaut ne ngumau' mung kanje'.
Paiñ' ne nduet' mbajau, ne
ngumajau 
kurus, ne ndiñgye'ets' i valí más 
vandsei.

ndandsjau´ nui lyen ndandsjau´

Viajau't, gyajaut maiñ' mian xip re vimiuju'tc kun kasau'
ngc'uix kad‑er se limí ka nda xikji'ik.

Riñkjiuik vatsjau Ijö'ö 

	 I'e'e  Ijö'ö.

	 Re kasás sast

Nda xichjaut måjåu Kun
ndung.

ndandsjau´ nui lyen ndandsjau´ ndá

Ñiut re xikjí'ik, gyist i mian vikjia't re se vatsjau komeju.

ndandsjau´ nui lyen seska ái

Vi'iaut kad‑er se va'ajaun' kunjí, ki't re tajia'p se lumei.

¿ Kanén vatsjau tsjaut se niñkijip Ijö'ö ?

¿ Kanén vatsjau tsjaut se ne ngum'au' ngumaju kurus ?

Gyist kunjí re vandsei se vatsjau mi'ía niñkije. 

ndandsjau´ nui lyen seska ái  ndá

Kijet re riñjå se kunja'n'ía keich' kiñkié'p re kil'ié ndixial', 
cheu't kun sanía' nda'e'ts kil'ié, ngjai'k ne se kunjí vud-
ua vu'u'utc

		  kanajåi'
	 chipía	 kasås
	 nixie'ts 	 xich'iats'	 nipji'ì
	 tsukús 		  tambúl'
			   tus

n i p j i ' ì u m m
x i u u u a s i p t
i a x m s m t t p m
c c h i p i a s j k
h e e i e v v u k a
' v v e i ' t k t e
i j g i l x t ú u a
a j g k a s å s s s
t k a n a j å i ' n
s x x b ' ' c c v z
' r g t l c z n n z
t a m b u l ' ñ k k

ndandsjau´ nui lyen seska ái nui

Ñiñgyijep i'jö'ö

Tsjaut se vakejep statjum ne ngum'au xix de ka niñkije,
mi'iat re lét ramá vupup Ijaung kad‑er se manakje' 
par manatsjau re I'eng  maiñ' re ljö'ö, mjö va'au't
maiñ re pan.

Ne kutap kunju' de ne ngum'au' I'jö'ö, va li kiñjiu't
re lét l'e'e re I'eng par re li kanje't; l'e'e 
kul'eng laljúa, kul'eng garbans, kul'eng xiñkjiñ; 
l'e'e maiñ mujui', piñ'ú, lanás, mjé va'au't, gallet 
pan i valí más.

Tsjaut se ravá ne kunju' nui sanda ne gum'au, 
I'e'ep par re vutut se xiki't, rujuik I'e'ep I'jö'ö, 
pan, mjö va'au't, vasá, mujui' maiñ valí vanjaun 
riñkie' nguang.

Ne statjum kunju' kujup sukuet mi'iat vatsjau 
par ma nat'ujuiñ ne niñkijep Ije'e i kujup 
ta'ejeiñ' San Andrés.

ndandsjau´ nui lyen seska ái ranju´

Viajau't re xikji'ik i vichjaut riñjå lipía ngjai'k kupú se
vu'u'utc.

Ñiut peuc ma'ei:

Juan vajau' kul'eng mujui'.

ndá 

nui

ranju'

kiñiui 

kik'ei

ndandsjau´ nui lyen seska ái kiñiui

154

4491_5 JUL_12.indd   154 05/07/12   15:46



Kaung paiñ' tutsjaun valí vandsei

Re vandsei se tutsjaun mi'ia re I'i't kum'ús 
es: Niñkijep vatut, mung kanje', viñkjiu niñkije, 
ndiñkie'ets, beje xijiua'a, ndue't mbajau, 
ngumajau' kurus, ngumajau' San Isidro i 
valí más vandsei.

Kuans se tumeiñ ma nuven' sad-ia' valí, munuman 
sad‑ía kiñkie'p re ríñjå se ma'e'ts. Vaken re li kil'ié "," i 
kuans se munuljun nda niñjå ,peuc se ta'esn, l'i't o 
ndue't riñjå kujui taken' ".   
Ki't ranjí kil'ié "," y "." Par re kunjue'p riñjå se keich'.

Juan maiñ' María m'úix kum'us Mimie'ei
Jui vupa'aik lutsjaui re vandsei:
niñkijep Ijö'ö ngumaju kurus ndue't mbaju 
ndiñkie'ets

ndandsjau´ nui lyen seska ái kik éi

Vi'iaut re riñjå se va'ajaun' kunjí, gyist kunjue'p 
re lan'eje'.

¿ Paiñ' vatsjau Ijö'ö jeuk kumeju ?

¿ Ku'ua más lutsjau re Ijö'ö ?

¿ Peuc tu'ui kipia'aik par manatsjau re Ijö'ö ?

ndandsjau ńui lyen seska ái telygyá

Gyajam tatc' kad‑er re más nimí ke jui ndunú, gyist
imbie'p re lan'eje'.

Vichjaut kia't peuc stiñjia' re xiut se ndukjue' ndeu' más.

ntelygyándandsjau´ nui lyen seska'ai telyñiujuiñ´

Ñiut maiñ mian, d‑euk re jeu'k kiñiu'u ke make' 
par ku'ua manad‑e'e.

ndandsjau´ nui lyen seska ái ndandsjau´

Tsupu'up vatút

Nui xikí' lem lutsjaui Ijö'ö ka niñgyìjì 
par manaméik re vatut se lipí lu'ùöik. 
Per nimí ne niñgyìjì se ndu'uöjöi' ke nip 
mbamåi manatsjaui re Ijö'ö purke rapú
vatút vumjöi más valeik re lét se lipí 
tik'ì ke ngcja' bét.

Kujup jui ndu'uöjöi' ke Ila nip malad‑eui 
tsjaut se nduvél' ne kunju' par malanjua'at 
re vatùt, napú statjum ngusaung se 
malanjua'at, jui nduju'ui rimbiai' ke rapú 
vatùt nanjua'at lik'ajam rikjiuik ndul'ajam 
kich'ijiñ. Kujup ndutsjep se mep mbamjei 
kad‑er nal'en kujui rajuik manats'ei'k
manamat peuc se rajuik nan'iat naljét 
parke lats'au peuc se vat'ei nat'ujuiñ rajuik 
se vatùt.

Kujup lla se ndatsja'aut, jui ndumai peuc 
se ndu'uei nanui rimbiei', kujup ndu'uejei' 
paik nip likiejei'.
Kuans se namaiñ' ndu'ejei' maní kumá 
ndutsu'ch', kujup maní kumai nikiui' kata'aui 
kad‑er se manakei' i kujup kiejei' ndukuajai'
ke lik'iajam timjí re vatùt se n'iat ka 
niñgyije.

ndandsjau´ nui lyen seska ái ndandsjau´ ndá

Lamejep re rabe'en se lutueje ka nda xikji'ik kum 
se na'ei nad‑ajau ne tsupu'u.

Mian sukuet nda tsupu'u de vatùt 
maiñ' gyist nik'ix.

ndandsjau´ ranju´ leyen

Vipiat re riñjå mapat, vichjaut maiñ' kia't par 
manamang kad‑er rapú. Ki't re tajia'p.

	 Matsjau kun nikujuily'
	 paiñ mamejep na'úa.

	 ¿ Kanén napú ?

	 Lipjin lipjin 
	 ngcjai'k kimbiu 
	 per nip kimbiu.

	 ¿ Kanén napú ?

	 Ndimjiuily' maiñ' 
	 ndikiau't ngcjai'k 
	 Kanaun lé.

	 ¿ Kanén napú ?

	 Lumei ndsei' 
	 paiñ' skanjé

	 ¿ Kanén
	 napú ? 

ndandsjau´ ranju´ lyen ndá

Njí tajia'p limí valí kil'iö se jeu'k Ila kiñiu'u, paiñ' kad‑á se 
va mep nguiñiu'u. Vixia'aun re se kiniu'u i gyist peuc se 
luteje.

	 Kil'iö se kiñiu'u 	 Kili'ié se mep nguiñiu'u.

Tamjen vichjaut riñjå, ki't re kil'ié se va mep nguiniu'u 
maiñ' re se lla kiniu'u. Ki't re lan'eje' se keich'

	Riñjå kun kil'iö de ne 	 Riñjå kun kil'iö de ne
	tajia'p maka' kun skusua',	 tajia'p maka' nijian'.
	Vichjaut ngcjai'k nanjí:	 Vichjaut ngcjai'k nanji.

	 Vasú	 Paiñ' 

t
 k  a  r  

s  v  l  ñ  
m  p  

e  
u  j  n

ndandsjau´ ranju´ lyen nui

Re rikia'al se vatsjau Kum'us Mimiö'öi

Ka niñgyìjì re lét se kåt kum'us vatsjau 
ndue't vandsei.

Rapú kunjù' tipín, najå'k re sukust, kjå'ång 
ne Tát Gyús i maiñ' bá'jai'. Kujùp vat'ejeiñ 
ne Raveiñ se vats'ù tát Gyús, ts'ei' ma 
kakù'ùts ne ngud‑uí.

Ma'åi kunjù' ne chinimbiöi' ti bieñ re 
sukúst i statjum ne ngutué' nimbiöi',
vatsjau ne nikia'al likìjì nguljung.

ndandsjau´ ranjù’ lyen ranjù’

	 Kaung paiñ' tikiá'aln.

	 Kanájái'k

	 Nikia'al

	 Bájai' tambul

	 Tibieiñ xiñjì'ìn

	 Kaken' ljei

ndandsjau’ ranjù’ Iyen kiñiui

164

4491_5 JUL_12.indd   164 05/07/12   15:46



Gyist kimble'p re lan'eje' re se kipiajau' ke limí ka
nda xikji'ik.

ndandsjau’ ranju’ iyen kik’ei

Viajau't maiñ' gyajaut re riñjå se kunjei keich'. 

	 malinche

	 mbeje'
	 lét
	 mbe'ei
	 ngud-ui

Ki't re riñjå se nigyajau i vichjaut riñjå lipía se likiajai' 
i mep likiajai'. Cheu't par ke kiniú nd‑euk re rajui.

Kunjí vi'ik:

	 Tsukús vatsei' ngud‑ui,

	 Tsukús nip mbatsei' ngud‑ui.

ndandsjau’ ranju’ Iyen telygyá

Tatsjau nds'uö'

Kaun se lyen'n xi'iui'n main' tuju'un tutsjaun:
nds'uö', xich'í' i mamú kumåjang kun juaun 
i vakeix. 
Main' tutsjaun kumú' nguang, 
xibiájats' i mb'ùju. 
Ncja' tutsjaun: xily'ieiñ, ral'aiñ, kutau 
tsukús, xilyjík, nda'eung xich'í' i main' 
kad‑å ximjiöng.

ndandsjau’ ranjù’ Iyen telyñiujuiñ’

Kaun 'ius'n vatju'u vatsjau Valei sad‑ia' se taken'.

	 Mamú kumájang.	 Xilyjiöich' ngukuang. 

	 Nguts'uö' ngujuaung. 	

Nakjeiñ kutú.

	 Xich'í' ngujuaung.

	 Kumú' ngukuang.

ndandsjau’ ranju’ Iyen ndansjau’

Gyíst i kiå't kanen vatsjau jiuc' nd‑ús.

ndandsjau’ ranjù’ Iyen ndandsjau’ nda’

Niùt re ngcjùå se ndutsjau 'iuik.

	 Kutau 'iui makå.

	 Ne se vaké'
	 Kajú 'iui.

	 Xilyjaich'
	 ngukuang
	 Ndad-a'aung kingyié 'iui.

	 Ndatå' Vunui' tameiñ'

	 Matsjau
	 ngujuaung 'iui.	

ndandsjau’ ranjù’ Iyen seska’ai

Viajau't ka nda xikji'ik, statjum ki't re tajia'p se lumei
i lamejep re lju'p. Vimia'at ndá kilié es par ka tajia'p.

ndandsjau’ ranju’ Iyen seska’ai ndá

Xip lamai'k tatc' i vi'iaut ranjí se kunjí va'ajaun'

¿ Kanén ndutsjau re lét se kukuat ndeu' meng ?

¿ Kiñjiu chu' Ila nip lik'iajam mbakje' re rakjeiñ kutú, re 
vumu nguang i re kumu' nguang ?

ndandsjau’ ranju’ Iyen seska’ai nui

Re kajút se timjì

Ndeu' mas nimj ì kajút I'ét lun'eiñk.

Ne kajú vaké' stikiùång, mba'aik, 
landú par mananguát re lun'eink. 
Chù' lem timjì njì i kad‑ét se I'é valei 
ndan'eiñ maiñ' se lét matú'ut. 
Re kajut se lik'iåjåm vatju'u paiñ' 
kje't ne gul'us kily'é.

ndandsjau’ ranjù’ Iyen seska’ ai ranjù’

Ranjöi re kjé're kad-öt.

	 Kajú va'eun lun'eiñ

Rimiajañ majei'

	 Rikjö'ö majei'
	 Rikji'i majei'

ndandsjau’ ranjù’ Iyen seska’ai kiñiui

Gyist maiñ' vichjaut kia't otro kad-á rik'ip re kajut
se jeu'k kiñiu'u ke kje'.

ndandsjau’ ranju’ Iyen seska’ai kik’ei

Gyist kimbie'p re lan'eje' kad‑er se kipiajau' limí 
kingye'p xikji'ik.

ndandsjau’ ranju’ Iyen seska’ai telygyá

Mandsep nguljung San Isidro 
(15 de mayo)

Re lét se kat kum'ús mimie'ei, rajuik 
desde ndeu' más vatsjau ne 
mandsep nguljung San Isidro 
tsjaut ne kunju' seska'ai kik'ei de ne 
ngum'au ngumaju kurus. 
Rajuik tipiñ tily'iajau, lla se vakja't, kujui 
vupeiñ re rich'ijiñ, vatsjap re rimbiai', 
Ijeun kimbiu i maiñ' ndaut. Lla se 
vatsja'aut mi'iat re let tipiñ vatjaut 
re pakás i mat likia'al rangau njua. 
Kunjí pe vat'ei ka niñkije.

ndandsjau’ ranju’ Iyen seska’ai telyñiujuiñ’

Ñiut re xikji'ik maiñ' gyajaut kad‑er lumei.

	 Vatsjap mandsep nguljun San Isidro

	 Lét vatjau ba'aik pakást par malata'alt.

ndandsjau’ ranju’ Iyen seska’ai ndandsjau’

	 Vatem kandeil nguljun San Isidro

	 Lét ndaut Ijau vandsei.

nandsjau’ ranju’ Iyen seska’ai ndandsjau’ ndá

Gyist kad‑er se kipiajau se iumei re xikji'ik

ndandsjau’ kiñui Iyen

Mian i ñ'iöjö't kad‑á vandsei se jiuc' kiñiù'ù.

ndandsjau’ kiñiui Iyen ndá

Mian i gyist' kunjöi nguc'uix ndá mandsei se jiuc'
kiñiù'ù i gyajaun' d‑euk re vatsjau kalé.

Ñiùt ke main' timjì kalé mbú' xi'iuik, ke va'åùt tikjì nöt.

	 Ngunjöi'	 Xi'iui náhuatl.	 Tamein'

ndandsjau’ kiñiuiI Iyen nui

Ma tujuaun ngutau nimbiai'

Lunás, ñujuiñ' i ñju'un ranju' 
kiñiup, malji ngupai' i chinimbiai' telygyá, 
ne ngutue' nimbiai' par ku'ua malangau'. 
Re kad‑á kunju' par ku'ua ma namú ngul'ajau.

Ndá nimbiai' lumei telyñiujuiñ kunju'.

Re lan'eje' se lumei ma majau'tc, gyist kanén
tutsjau mi'ia nimbiai'.

lunes

martes

miércoles

jueves

viernes

sábado

domingo

ndandsjau’ kiñui Iyen ranju’

Ndá ngum'au'

Ndá ngum'au' lumei kiñiui rimbiai'. 
Lumei nda lyen seska'ai i raká'p lumei 
ndá lyen seska'ai ndá kunju'. 
Kunjí ma'ei ma'e'ts:

NGUM'AU' NDUE'T MBAJAU

L Ñ Ñ K MN CH NN

1 2 3 4 5 6 7

8 9 10 11 12 13 14

15 16 17 18 19 20 21

22 23 24 25 26 27 28

29 30 31

Ñiut ne gum'au' ndue't mba'jau i 
lamejep ndá " X " re kunju' se
lichjau vandsei.

ndandsjau’ kiñui Iyen kiñui

Ndá niñgyije

viñkjiu niñkije ngum'au masua'ang ngum'au' ly'i't rikia'al
nn l ñ ñ k mn CH nn l ñ ñ k mn CH nn l ñ ñ k mn CH

1 2 3 4 1 1 2 3 4 5 6 7
5 6 7 8 9 10 11 2 3 4 5 6 7 8 8 9 10 11 12 13 14

12 13 14 15 16 17 18 9 10 11 12 13 14 15 15 16 17 18 19 20 21
19 20 21 22 23 24 25 16 17 18 19 20 21 22 22 23 24 25 26 27 28
26 27 28 29 30 31 23 24 25 26 27 28 29 29 30 31

ndue't mbajau ngumajau kurus ngumajau niljiaiñ
nn l ñ ñ k mn CH nn l ñ ñ k mn CH nn l ñ ñ k mn CH

1 2 3 4 1 2 1 2 3 4 5 6
5 6 7 8 9 10 11 3 4 5 6 7 8 9 7 8 9 10 11 12 13

12 13 14 15 16 17 18 10 11 12 13 14 15 16 14 15 16 17 18 19 20
19 20 21 22 23 24 25 17 18 19 20 21 22 23 21 22 23 24 25 26 27
26 27 28 29 30 24 25 26 27 28 29 30 28 29 30

31
ngum'au' kikiu'u ngumajau raviñ ndue't pikié

nn l ñ ñ k mn CH nn l ñ ñ k mn CH nn l ñ ñ k mn CH

1 2 3 4 1 1 2 3 4 5
5 6 7 8 9 10 11 2 3 4 5 6 7 8 6 7 8 9 10 11 12

12 13 14 15 16 17 18 9 10 11 12 13 14 15 13 14 15 16 17 18 19
19 20 21 22 23 24 25 16 17 18 19 20 21 22 20 21 22 23 24 25 26
26 27 28 29 30 31 23 24 25 26 27 28 29 27 28 29 30

30 31
ngum'au' xix ngum'au' Ijö'ö mung kanje'

nn l ñ ñ k mn CH nn l ñ ñ k mn CH nn l ñ ñ k mn CH

1 2 3 1 2 3 4 5 6 7 1 2 3 4 5
4 5 6 7 8 9 10 8 9 10 11 12 13 14 6 7 8 9 10 11 12
11 12 13 14 15 16 17 15 16 17 18 19 20 21 13 14 15 16 17 18 19
18 19 20 21 22 23 24 22 23 24 25 26 27 28 20 21 22 23 24 25 26
25 26 27 28 29 30 31 29 30 27 28 29 30 31

Gyajam re vimiuju't kanén ndavai ne
ndanú ka ndá ngum'au'i gyest kun
nda nda'e'ts kily'iö re kunjú'
se más li'iajaun' i lichjau mi'ia niñkije.

ndandsjau’ kiñui Iyen kik’ei

Xip lamai'k tatc, i gyist d-euk re vandsei lichjau 
mi'ia niñkije. Mian paiñ peuc pe lichjau.

Gyest kiñkie'p ne ndanú ka nda ngum'au' xi'iap 
pe kiñgyaiñ i vichjaut kia't kanén vatsjau kumeju 
kuans se tupå riñgyije.

ndandsjau’ kiñui Iyen telygyá

Se kumá ndul'ueik kad‑e naul'

Seska'ai ndandsjau' ngum'åù' se lich'ì'k 
nguang (marzo) ndá ndandsjau' ndá 
ndalyen seska'ai ndandsjau' (1938).

Ne seska'ai ndandsjau' ne ngum'åù' lich'i'k 
nguang tuma'an ne kunjù' ne xikí' kamai 
Lázaro Cárdenas, nduveiñ re lét se 
tibiei skiñiung, se nduju'u ndutsjau re 
rik'íx re kad‑ö naul' i par manukuen' 
vi'iat re lét se va'ust re mbú' skiñiung.

ndandsjau’ kiñui Iyen telyñiujuiñ’

Vichjaut kiå't ne mandsei se mas kingyeich'.

Ngutåù Benito Juarez.

Ne xikí' kamai Benito Juarez se
niviju kupú Guelatao, ndá
kum'ús ngunjìù' Oaxaca ndå 
man'öiñ se tapaiñ ne kupú'.

L'öjöi' katung lyi mba'aik 
lunjiun' nijieiñ kiñiui ringyìjì,
ke nixiau' par katö'k riñjå
i 'ast chikí' kamai kujua'al.

ndandsjau’ kiñui Iyen ndandsjau’

Se kunc'uaiñ Benito Juárez

Ndalyen ndá ngum'åù' se lich'ì'k nguang 
ndá ndandsjau' talygyá (1806)

Ne ndalyen ndá ngum'åù' lich'ì'k nguang, 
lem tuma'an se niviju ndá lik'åjåm xiki' kamai 
xi'iui re kum'us skiñiung: Benito Juárez. 
Ne Benito Juárez, ndukue'et se vamjöi 
manatsé vi'ia re mbú' i vi'iat re lét.

ndandsjau’ kiñui Iyen ndandsjau’ ndá

Liviei skiñiung

Skiñiung, kupú' se tapaiñ vi'iat'n se kuan 
mbú' skiñiung. 
Ne kasály', ne ngubé'et i ne ngutaù skiñiung, 
rapú re tapaiñ, ndañù se liviei skiñiung. 
Ranj i re kaun más taman, re mbú' i se 
vi'ia kunjù' se kaún kuan.

ndandsjau’ kiñiui Iyen seska’ai

Se kutap kukuåt re kum'us 
Tenochtitlán

Ne kasály' se luméi ne ngube'et lem 
tuma'an, se kumá kukuåt re kutúe' 
kum'us Tenochtitlán, ne nipbia 
skiñiung.

L'öjöi' re vad‑u'uik lét ngunjiù't 
aztecas, vad‑uan' vatjå'åù ndá 
ndanù, se ndusep ne Dios 
Huitzilopochtli, re kupú' peuc vumjöi 
manatsjau re rixiésp i re I'usp.

Nanjua'alt re kutue' kutsá ngunjiù' 
ngum'åù' i kupú ndubaju' ndá 
kasaly' namå tsajaung i kutsuju 
kimbiö'p ngubúng vanaung ndá 
kutsjei'.

Re lét aztecas ndul'öjöi ke napú ne 
ndanù se bé.

Nilyjiùng rajuk', re lét kupú 
ndamå'åiñ i kumá ndupup ndutsjau 
re kutue' kum'us.

ndandsjau’ kiñui Iyen seska’ai ndá

Nguljåù M'us skiñiung

Va'aust'n skiñiung vuma'an ne nabajai' 
Vigyeund chipia nimí' ngjá' ne nguvajal' 
I gyit ne'öù ne kiñgyie'p méjep kupu' 
Lijiu límian' ne ngutue' ne naljéik.

Laméjep'n skiñiung ne nguböje' stikiaung 
I majau ikiån ngjái'k ne nguljung mandsei 
Ne kutau kunjù' ni mavatjung ne numbaiñ' 
kupú ndu'ùöì se ndu'uets ne tat Gyus.

Sukuá' njui' ndá lixiå'å'åùng mi'íp 
Ni manatsé, sen'iå katén' re kupú' 
Tad‑ájaut i chi skiñiung ngjai'k ne kutau kunjù' !
Ndá sandál namé'ét'n ngud‑uí se ndu'ueung.

i Skiñiung ! i Skiñiung !, re rivieik tsjeík' likiöjöi'.
i manal'åik' paiñ' manabuc' ne matuanc' 
se kigyun' laljeik manája ne nipji'i 
u pa'åt vi'iat mauaiñ mi'ia ne matuang.

i Se jiuc' luvéjetc' ngubéje' stikiuang ! 
¡ ndá ndanù ma rajùik se ndul'öjö' !
i ndá stikiuang mandsei ma jiuc' se nikiöjö' !
i ndá kily'iam se rajùik re vandsép !

ndandsjau’ kiñui Iyen seska’ai nui

NOTAS

ndandsjau’ kiñui Iyen seska’ai ranju

NOTAS

ndandsjau’ kiñui Iyen seska’ai kiñiui

NOTAS

ndandsjau’ kiñui Iyen seska’ai kik’ei

NOTAS

ndandsjau’ kiñui Iyen seska’ai tel ygyá

NOTAS

ndandsjau’ kiñui Iyen seska’ai telyñuijuiñ’

NOTAS

ndandsjau’ kiñui Iyen seska’ai ndandsjau’

NOTAS

ndandsjau’ kiñui Iyen seska’ai nda

Lengua pame, sur de San Luis Potosí 
Primer grado 

